
Sou wéi d'Chambersreglement et virgesait, bieden ech lech, dés parlamentaresch Fro un d’'Madamm
Emweltminister weiderzeleeden.

D'Létzebuerger Wort schreift de 5. August iwwert e Baustopp an der Gemeng Biekerech. Ouni
positiv Antwert op eng Demande fir eng Geneemegung, déi ouni déi virgeschriwwen Okobilanz
agereecht gi war, sinn hei Beem an Hecken ewech gemaach gi fir eng Créche ze bauen. An
deem Kontext hunn ech dés Froen un d'Madamm Emweltminister:

1.

Confirméiert d'Madamm Minister, datt zu Biekerech Aarbechte fir eng Créche gestoppt gi
sinn, well hei ouni Geneemegung Beem an Hecken ewech gemaach gi sinn, an dat op Grond
vun hirer Entscheedung vum 25. Juni?

Weéi vill Beem an Hecke sinn hei ewech geholl ginn a wat sinn déi méiglech Auswierkungen
op d'Fauna, déi duerch dés illegal Aktioun entstane sinn?

Ass esou eng Geneemegung fir Beem ewech ze maachen eng Formalitéit, bei dar den
Demandeur just muss e fixéierte Montant bezuelen, oder ginn esou Demanden och emol
refuséiert, well déi dermat verbonnen Okobilanz ze schlecht ausfilt (engem
Mataarbechter aus dem Emweltministére no ass méiglecherweis de Liewensraum vu
Flantermais zerstéiert ginn)?

War eventuell an désem Fall, wou anscheinend de Liewensraum vu Flantermais a Gefor
komm wir, keng Geneemegung ausgestallt ginn, fir d'Beem ewech ze maachen. Wéi vill
Prozent vun dése Geneemegunge fir Beem an der Gréngzon ewech ze maachen, gi positiv
bedntwert, am Fall wou dem Emweltministére e kompletten Dossier virl3it?

Iwwert dése Kontext eraus stelle sech awer eng Rétsch Froen, wat d'Prozedure vum
Emweltministére ugeet:

5. Ass et Ublech, datt e Mount nom Baustopp, deen d'Madamm Minister énnerschriwwen

huet, d'Forstverwaltung op der Plaz virstelleg gétt, fir déi feelend Okobilanz vun der
Geneemegung virzehuelen?

Wien huet dés Verwaltung (Administration de la nature et des foréts - ANF) mandatéiert,
nodréiglech a relativ zditno eng Okobilanz ze maachen, nodeems de Schued gemaach war?
Ass et Ublech, datt den Emweltministere Leit, déi Bestémmungen net agehalen hunn, eng
Ekipp vun Expare laanscht schéckt, fir hiren Dossier nodréiglech ze komplettéieren? A wéi

vill Fall vu Baustopp-Prozeduren op Grond vum Feele vu Geneemegungen hun Zerwisser
vum Emweltministére nodréiglech den Dossier komplettéiert?

Gétt den Zerwiss vun der ANF fir en Okobilan ze erstellen, normalerweis facturéiert? Wat
hatt esou en Okobilan duerch de Ministére am Fall vum Schantjen, deen eis hei intresséiert,
kascht? Wat kascht esou eng Expertis bei engem private Blro?

War d'Interventioun an désem konkrete Fall nom Baustopp vum Bauhér ugefrot ginn, vun
der Madamm Minister oder vum Ministére ugeuerdent ginn oder huet deen Zerwiss sich
aus eegener Initiativ deplacéiert? Huet d'Madamm Minister désen Dossier kannt? Wa jo,
wéini ass en hir virgeluegt ginn? Wéi eng Decisiounen huet si perséinlech getraff a wéi eng
Instruktiounen huet si ginn?

A wéi vill Prozent vun de Fall vu Geneemegungen, fir Beem ewech ze maachen, schéckt
d'Madamm Minister oder de Ministére den zoustannegen Zerwiss eraus oder deplacéiert
dee sech op eegen Initiativ, fir esou eng Etiid ze maachen?

Ass et richteg, datt den Emweltministere esou en Okobilan net bei all Demande mécht,
mee datt Demandeuren op hir K&schte mussen en Ingenieursbliro beoptragen? A wéi vill
Prozent vun de Geneemegunge fir Beem ewech ze maachen, intervenéieren Zerwisser vun
Arem Ministére, a wéi vill Prozent vun de Fall dovunner gratis?

Wat sinn d'genee Kritaren, op Grond vun deenen de Ministére decidéiert, ob hir Zerwisser
dés Aarbecht maachen, wéini si gratis ass a wéini de Bauhar sech muss un e privaten
Ingenieursbiro wennen?

Wat ass déi duerchschnéttlech Zait, déi Ar Zerwisser brauchen, fir esou eng Okobilanz op
der Plaz ze maachen, vun deem Moment un, wou si geruff ginn?

Ass och e soziale Kritar virgesinn, esou datt eventuell de Gratis-Zerwiss prioritar fir déi Leit
war, déi sech eng deier Expertis net esou gutt kéinte leeschten?

Ass d'Madamm Minister der Meenung, datt an engem Ministére all Méiglechkeet, Leit
énnerschiddlech ze behandelen an eenzelen Kaschten ze erspueren, déi anerer operluecht
kréien, eng gewéss politesch Brisanz huet?

Huet d'Madamm Minister no &nleche Virwérf am Kader vun enger aner Affar zu
Déifferdeng, Moossname getraff, fir d'Méiglechkeet vu beviirzuchter Behandlung an hirem
Ministére ze énnerbannen?

Si, wat d'Prozeduren vum Emweltministére ugeet, iergendwellech Konsequenzen aus dar
Déifferdenger Affar, déi zur Demissioun vum Buergermeeschter gefouert huet, gezu ginn?

